
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M
PËR MIRATIMIN E SASISË SË FLETËVE TË VOTIMIT QË DO TË PRODHOHEN PËR ÇDO QENDËR VOTIMI  PËR ZGJEDHJET E KUVENDIT TË SHQIPËRISË, TË VITIT 2009
Komisioni Qendror i Zgjedhjeve, në mbledhjen e tij të datës 05.06.2009, me pjesëmarrjen e:

Arben

RISTANI


Kryetar

Dëshira
SUBASHI


Zv.kryetare

Hysen

OSMANAJ


Anëtar

Klement
ZGURI



Anëtar

Pandeli
VARFI



Anëtar

Vera

SHTJEFNI


Anëtar

shqyrtoi çështjen me:

OBJEKT:
Miratimi i sasisë së fletëve të votimit për çdo qendër votimi për zgjedhjet për Kuvendin e Shqipërisë, të vitit  2009. 
BAZA LIGJORE:
Neni 21, pika 1, neni 97, pika 4, dhe neni 99, pika 1, të ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

VËREN

Në nenin 97, pika 4, të Kodit Zgjedhor theksohet që sasia e fletëve të votimit është e barabartë me numrin e zgjedhësve, duke i shtuar 2 përqind. Në nenin 99, pika 1, thuhet që KQZ dërgon në selitë e KZAZ-ve, të ndara në kuti të veçanta për çdo QV, veç të tjerash dhe numrin e nevojshëm të fletëve të votimit, në përputhje me numrin e zgjedhësve të regjistruar në QV, së bashku me numrin shtesë. Për këtë, KQZ me udhëzimin nr.3, datë 05.03.2009 caktoi afatin dhe mënyrën e marrjes së të dhënave për numrin e zgjedhësve për çdo QV. Në nenin 8 të këtij udhëzimi thuhet: “Kryetari i Njësisë së Qeverisjes Vendore, menjëherë me miratimin  e listës përfundimtare dhe jo më vonë se një muaj nga dita e zgjedhjeve, dërgon në KQZ dhe KZAZ-në përkatëse të dhëna për numrin e çdo QV-je, vendndodhjen e tyre, së bashku me numrin përkatës të zgjedhësve në listën përfundimtare. Në rast se kompetencat e parashikuara në këtë nen nuk ushtrohen nga kryetari i njësisë së qeverisjes vendore, detyrimet sipas këtij neni, përmbushen menjëherë  nga Drejtoria e Përgjithshme e Gjendjes Civile”. Për të paraprirë veprimet, KQZ me shkresë Nr.2569, datë 28.05.2009, njoftoi Ministrinë e Brendshme që në se do të dilte e nevojshme të sillte këto të dhëna në KQZ. Deri më datën 04.06.2009 në KQZ, këto të dhëna, kishin ardhur vetëm nga 61 njësi vendore. Në këto kushte, për të mos vonuar më shumë prodhimin e fletëve të votimit, Ministria e Brendshme me shkresë Nr.4264, datë 04.06.2009 solli të dhënat. Këto të dhëna pasi u sistemuan dhe u përpunuan në bazë të Kodit Zgjedhor, duke shtuar ZAZ-të përkatëse dhe njesitë vendore që u janë suprimuar zyrat e gjendjes civile, i paraqiten KQZ-së për të miratuar me vendim sasinë e fletëve të votimit për çdo QV. 
Nga këto të dhëna rezulton se në rang vendi janë gjithsej 4812 QV me gjithsej 3.084.067 zgjedhës. Pas shtimit të 2-përqindëshit mbi numrin e zgjedhësve që përcakton Kodi Zgjedhor, pra 61.681, sasia e fletëve të votimit që duhet të prodhohet është gjithsej 3.145.748 copë.
PËR KËTO ARSYE
Komisioni Qendror i Zgjedhjeve, mbështetur në nenin 21, pika 1, nenin 97, pika 4, dhe nenin 99, pika 1, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, 

V E N D O S I :
1. Të miratojë sasinë e fletëve të votimit që do të prodhohen për çdo qendër votimi për Zgjedhjet e Kuvendit të Shqipërisë, 2009, sipas Lidhjes 1 bashkëlidhur. 
2. Ky vendim hyn në fuqi menjëherë.
Lidhja 1

Nr . 270  i vendimit                          
 Data  05.06.2009 e vendimit

Për miratimin e sasisë së fletëve të votimit për çdo QV për Zgjedhjet e Kuvendit të Shqipërisë, 2009

